
So si jekh Plàni Akciaqo?

Jekh plàni akciaqo del jekh lìsta principenqi pala save 
si te phirel pes ande jekh buti so kerel pes. Butivar e 
Thema labǎren e plàne e akciaqe vaś verver sociàlo 
problème, sar o ćorripen ja o rasìzmi, no vi aver grùpe 
śaj te oven akharde kotar e plàne e akciaqe te keren 
gasavi aj gasavi àkcia, sar misalaqe e kliste, e prokuròrǎ 
aj e krisǎrne; e siklǎrne; e źurnalìstǎ; e somʒene e bi-
raipnikane aj e maśkar-raipnikane organizàcie.

Vasno si te ʒanel pes so jekh plàni akciaqo naj thami 
dutǎni, savi del juridikane obligàcie. Ćaćes jekh plàni 
akciaqo kamel te laćharel o ʒivipen e manuśenqo, a 
palpàlem ov na del juridikane xakaja khanikasqe.

E OSCE-aqe Akciaqe Plàne

[	 Plàni	Akciaqo	e	Bukureśtesqo	vaś	o	
maripen	mamuj	o	terorìzmi	(2001)

[	 Plàni	Akciaqo	vaś	o	laćharipen	e	
Rromenqe	aj	e	Sintenqe	situaciaqi	
and-i	zòna	OSCE	(2003)

[	 Plàni	akciaqo	mamuj	o	trafìko	e	
manuśenqo	(2003)

[	 Plàni	akciaqo	vaś	i	promòcia	e	
barabaripnasqi	maśkar	e	linga	
(2004)

Plàni akciaqo vaś o laćharipen e 
Rromenqe aj e Sintenqe situaciaqi  
and-i zòna OSCE

E OSCE-aqo akciaqo plàni vaś e Rroma sika-
vel e raimàta sa e 56 somdasne Themenqe so 
si and-i OSCE sar te vazden lenqe stratègie 
vaś te khosen e konsekvèncie e diskrimina-
ciaqe mamuj e Rroma, e Sìnte aj aver phandle 
grùpe. Akaja diskriminàcia si buxli aj anel 
bibarabarimàta save ćhiven e populàcie rro-
mane aj sintikane ande phare situàcie vaś te 
len kotor pherdes and-o politikano aj publìko 
ʒivipen, te ovel len dromandre barabar 
averençar and-e sociàlo servìse, aj te ovel len 
vipal ekonomikane ʒajimàta sar vi e avera. 

Res aj objektìve
O Plàni e Akciaqo:
[	 Kamel	te	siguril	so	e	Rroma	aj	e	Sìnte	si	dino	

zor	te	len	kotor	pherdes	aj	barabar	and-o	
dostipen	aj	te	khosel	i	diskriminàcia	mamuj	
lenθe.

[	 Si	bazuime	p-e	angaźaimàta	e	OSCE-aqe	aj	
p-i	maśkarthemutni	aj	regionàlo	thami,	maj	
anglal	p-i	Maśkarthemutni	Konvència	pal	o	
khosipen	sa	e	diskriminaciaqe	formenqi,	sar	
vi	and-e	praktìke	so	ekzistuin	p-e	Rroma	aj	e	
Sìnte;	thaj

[	 Si	te	ovel	ćhivdo	and-i	praktìka	kotar	e	Thema	
somdasne	khetanes	e	OSCE-aqe	instituciençar.	

‘E Rromenqe, e Rromençar’

E Rroma khelde jekh pherdi ròla ande sa e fàze – pre-
paràcia, adòpcia, aj implementàcia – e Akciaqe Plan-
esqi, aj akava dikhǒl and-o dùjto tìtlo e dokumentesqo: 
“E Rromenqe, e Rromançar”. 

O Plàni e Akciaqo akharel vaś partnariàti e rromane 
grupençar and-i implementàcia sa e aktivimatenqi so 
ka oven vaś o ćhivipen and-i praktìka e Planesqi. 

Kontaktesqi Viramlin vaś e Rromane aj Sintikane pućhimàta

E ODIHR-esqe Kontaktesqi Viramlin vaś e Rromane aj Sintikane pućhimàta lias i dirèkcia 
and-o ʒamavipen e Akciaqe Planesqi kotar o berś 2001. Kotar o 2003, kana sas adoptisardo 
o Plàni, e Kontaktesqi Viramlin kerda buti te del vast e somdasne Thema aj e bi-raipnikane 
organizàcie te ćhiven and-i praktìka o Plàni e Akciaqo, aj vi dias vast and-o paruvipen e 
informaciaqo aj e laćhe praktikenqo. I Viramlin si dutǎni te kerel rapòrti sar e somdasne 
Thema dikǎrde lenqi vòrba so die and-o Plàni e Akciaqo, aj te undǎrel len, kana trebul.

Generàlo kontèksti
Sarkon	politìka	aj	stratègia	
e	laqe	implementaciaqi	si	te	
kerel	pes	aj	te	ćhivel	pes		
and-i	praktìka	e	aktivone	
Rromençar	aj	Sintençar,	
ćhivindor	speciàlo	o	ćalno	p-o	
kotorlipen	e	ʒuvlěnqo.	

Maj vasne akciaqe umala pal-o dikhipen e Akciaqe Planesqo

Mamuj o rasìzmi aj i 
diskriminàcia
E somdasne Thema si te len 
àkcie and-e umala maj tele:
•  Legislàcia aj aplikàcia e 

thamǎqi
• Policìa
• Mas-Mèdie

Vaś e socio-ekonomikane 
pućhimàta
Te promovin e xakaja e 
Rromenqe aj e Sintenqe aj 
te maren i marginalizàcia, 
e umala maj tele si te kerel 
pes buti pe lenθe:
•  Kheripen aj ʒivipnasqe 

kondìcie
•  Bibutǎripen aj ekonomi-

kane problème
• Sastǎripen

Maj laćho dromandre 
and-o śkoluipen
E somdasne Thema si te 
promovin i participàcia 
and-i śkòla, te maren pen 
mamuj o analfabetìzmi, 
aj te keren politìke vaś te 
bangǎren e praktìke e seg-
regaciaqe, lindor e Rromen 
aj e Sinten and-o generàlo 

śkoluipen aj dindor len 
pherdo aj barabar drom-
andre ande sa e nivèle, 
dikharindor and-i godi vi e 
kulturàlo diferènce. 

Buxlǎripen e kotorlip-
nasqo and-o publìko aj 
politikano ʒivipen
E somdasne Thema si te 
den dumo o xakaj e Rro-
menqo aj e Sintenqo te vo-
tonen, te den pen kandidàtǎ 
and-e alosarimàta, te len 
kotor ande publìko butǎ, aj 
te vazden politikane pàrtie 
bi diskriminaciaqo. E The-
ma somdasne si dine zor te 
len butate skoluime Rro-
men aj Sinten, maskar save 
vi terne rromen aj rrom-
nen, and-e butaqe thana kaj 
te len pen e politikaça pal-e 
rromane problematikaça. 

E Rroma aj e Sìnte and-e 
krìze aj pal-e krìze
E somdasne Thema si te 
sigurin so, and-e situa-
ciaqe e krizenqi ja pal e 
krìze, sa e bazikane xakaja, 
maśkar save e xakaja e 

naśutnenqe, si sigurime i 
diskriminaciaqo. 

Buxlipen e sombutip-
nasqo aj e koordinaciaqo 
avere maśkarthemutne 
aj biraibnikane orga-
nizaciençar
O ODIHR si te zorǎrel 
pi kontribùcia and-e ak-
tivimàta e informalone 
Kontakesqe Grupaqe, e 
Rromenqe aj e Phirut-
nenqe Forumesqere, 
e Maśkarthemutne 
Rromane Kontaktesqe 
Grupaqere, aj avere rel-
evantone maśkarthemutne 
organizacienqe.

Implementàcia: 
parivupen aj evaluàcia
O Plàni e Akciaqo si 
te oven paruvdo and-e 
berśutne Kidimàta e OSCE-
aqe pal-i Implementàcia e 
Manuśikane Dimensiaqi, 
ande aver relevànto on-
dimàta e OSCE-aqe aj and-
e regulàro intervàle kotar 
o Permanènto Sombeś e 
OSCE-aqo. 

V a ś  m a j  b u t  i n f o r m à c i e ,  l e n  k o n t à k t i  a k a t e :

OSCE Office for Democratic Institutions and Human Rights
Contact Point for Roma and Sinti Issues
Al. Ujazdowskie 19
00-557 Warsaw
Poland
Tel.: +48 22 520 0600 Fàksi: +48 22 520 0605
@-lil: Roma@odihr.pl www.osce.org/odihr
Rinćhibaripen	kerdo	kotar	o	Saimir	Mile


